
Zainab Anuar

Frontliner Face

Karya kali ini, saya telah membuat sedikit
kelainan dari bidang utama saya iaitu
sebagai penggiat seni serat/tenunan kreatif
(creative fiber art). Karya ini bertemakan
keadaan semasa dunia kita pada masa ini

dimana dunia sedang dilanda wabak Covid-19.

Wabak ini telahpun memberi banyak kesan
kepada kehidupan seharian kita sama ada
dari segi sosial dan juga ekonomi. Seperti
kita sudah maklum, seluruh rakyat dimana-
mana dunia telah bertungkus-lumus dalam
menangani wabak ini terutamanya petugas
barisan hadapan. Tajuk karya kali ini ialah

“Frontliner Face" yang menunjukkan salah satu
petugas barisan hadapan yang paling berisiko
dalam menangani wabak ini iaitu Petugas
Kesihatan. Karya ini menggambarkan wajah yang
tidak terurus dan keadaan mata yang cengkung
akibat terlalu penat mengharungi hari-hari mereka
sebagai petugas barisan hadapan. Petugas-petu-
gas ini harus bersilih - ganti dengan memakai
pakaian PPE (Personal protective equipment) bagi
menghindari dari terjangkit wabak merbahaya ini.
Antara PPE yang dipakai oleh petugas barisan
hadapan didalam karya ini ialah body suit, surguri-
cal mask, head cover dan goggles. Rujukan imej
karya ini diambil dari media sosial yang mem-
pamerkan wajah seorang petugas kesihatan yang
membawa amanah dan tanggungjawab yang besar
demi menyelamatkan mangsa. Saya telah memilih
untuk menggabungkan teknik lukisan, kolaj

dan juga teknik paper mache atau paper mache.

Tujuan saya menggunakan teknik paper mache
didalam karya ini adalah untuk menjadikan
lukisan ini timbul dan terdapat penegasan pada
bahagian muka. Teknik papier mache dinamakan
bersempena dengan nama pembuat kertas
utama yang berasal dari China dan juga perkataan
mache telah diambil dari perkataan Prancis iaitu
chewed paper. Cara pembuatan paper mache

ini adalah dengan kaedah merendam atau merebus
kertas seperti kotak telor atau surat khabar dan
dicampur dengan sedikit tepung ubi. Selain dari
kaedah itu, saya telah menggunakan kaedah
dengan merendam kotak telor kedalam air, dan
telah menumbuk kertas tersebut menggunakan
lesung kayu dengan sedikit campuran gum.

Ini tujuan bagi memudahkan kertas tersebut
senang ditampal dan dibentuk sehingga menjadi
kesan timbul membentuk muka. Teknik lukisan
boleh diaplikasi ke atas permukaan paper mache
ini apabila ia telah kering dan permukaan paper
mache itu akan dicat dengan emulsion putih

sebelum memulakan lukisan. Bahan lukisan
yang telah digunakan adalah menggunakan teknik
campuran warna basah dan juga warna kering.
Selain dari itu, saya telahpun menggabungkan
elemen lukisan doodle icon Covid-19 danicon
petugas barisan hadapan pada bahagian latar
lukisan bagi menampakkan impak seolah-olah
karya ini telah dijahit menggunakan teknik
sulaman silang pangkah. Warna yang digunakan
hanyalah dua warna iaitu hitam dan putih yang
bertujuan untuk memberi penegasan ke atas
lukisan wajah petugas barisan hadapan tersebut
yang sedang memakai pelitup muka perubatan
terpakai yang telah dibiarkan melebihi tujuh hari
dan telah disanitasi dengan pembasmi kuman
sebelum ia digunakan semula.

Pelitup muka perubatan ini merupakan milik
saya sendiri dimana sepanjang 3 bulan yang
lepas sehingga kini, saya sering mengalami
batuk dan selsema. Dengan memakai pelitup
muka jenis ini akan mengurangkan risiko
jangkitan terhadap orang disekeliling. Tujuan
saya menggunakan pelitup muka perubatan
terpakai didalam karya ini adalah untuk memberi
kesedaran kepada pengkarya lain untuk
menjadikan ia sebagai inspirasi dalam
menghasilkan karya berinspirasikan bahan
terbuang. Secara automatik, cara ini dapat
mengurangkan pencemaran alam dengan
kadar sampah yang meningkat akibat
penggunaan pelitup muka pakai buang ini.

Canvas, bahan terpakai,

cat emulsion, watercolor,

